Доклад: «Фæсурокты куысты ахадындзинад æмæ йæ хуызтæ.                             18.05.2016
Адӕмы цард цӕмӕй рӕза ӕмӕ хуыздӕр кӕна,уый тыххӕй фӕсивӕды хъӕуы раст хъомыл кӕнын.

       Скъола ахуыр кӕны рӕзгӕ фӕлтӕры.Скъола хъомыл кӕны ӕрыгон адӕймаджы,цӕттӕ йӕ кӕны цардмӕ. «В том, чтобы гражданская,патриотическая жизнь началась для человека с малых лет, заключается  мастерство воспитания, чтобы у ребенка и подростка болело сердце за то, что он с детства  пережил, перечувствовал гражданские горести»,-фыста зындгонд педагог В.А.Сухомлинский.
      Рӕзгӕ уды раст фӕндагыл саразын, уарзондзинад ӕм сӕвзарын кӕнын мадӕлон ӕвзаг ӕмӕ литературӕмӕ , райгуырӕн бӕстӕмӕ-ахӕм хӕстӕ ӕвӕрд ис махыл, ирон ӕвзаг ӕмӕ литературӕйы ахуыргӕнджытыл.Сӕ сӕххӕст кӕнынӕн стыр ахъаз у фӕсурокты куыст. Зӕрдиагӕй архайын хъӕуы,цӕмӕй ахуырдзаутӕ фӕсурокы куысты фӕрцы удыхъӕдӕй кӕной хъӕздыг,куыстмӕ   сӕ зӕрдӕ райа, адӕмы 'хсӕн фидар кӕной хӕлардзинад , хъуыдытыл сӕ  ӕфтауой литературон геройты хуыздӕр миниуджытӕ.
    Фӕсурокты куыст ирон ӕвзаг ӕмӕ литерарӕйӕ у ахуыры ӕмӕ хъомыладон куысты азты рӕзы тынгӕй-тынгдӕр.Фӕсурокты куысты мидис хъуамӕ баст уа ирон ӕвзаг ӕмӕ литературӕйы программӕимӕ.
    Ирон ӕвзаг ӕмӕ литературӕйӕ фӕсурокты куыст кӕнӕн ис куыд стыр къордимӕ (массовая),афтӕ скъоладзауты чысыл къордимӕ дӕр (групповая), ӕххӕстгӕнӕн ӕй ис индивидуалон хуызты дӕр, ома иу  скъоладзауимӕ.
     Скъоладзауты къордимӕ кусгӕйӕ, ӕххӕстгӕнӕн ис ахӕм куыстыты хуызтӕ; наукон-практикон конференци, тематикон изӕр,олимпиадӕ,декадӕты бонтӕ, музейтӕм  ӕмӕ алыхуызон равдыстытӕм цӕуын.

    Идивидуалон куыст кӕнынӕн равзӕрӕн ис ахӕм хуызтӕ: бацӕттӕ кӕнын раныхас (доклад,реферат) фысӕджы, ӕвзагиртасӕджы цард ӕмӕ сфӕлдыстады тыххӕй; лӕвӕрд темӕмӕ гӕсгӕ ныффыссын сфӕлдыстадон куыст; лӕвӕрд темӕмӕ гӕсгӕ скӕнын нывтӕ ӕ.а.д.
   Фӕсурокты куыст алывӕрсыг у.Уый фӕрцы скъоладзау ифтонг кӕндзӕн алыхузон зондзинадтӕ ӕмӕ арӕхстидзинӕдтӕй.Стыр ахъаз у скъоладзауы сфӕлдыстадон рӕзтӕн.Ахуыргӕнӕг скъоладзауы хъуамӕ сахуыр кӕна периодикон мыхуыримӕ,наукон-популярон литературӕимӕ куысыныл.Ахуыр ӕй кӕны уӕлӕмхасӕн ӕрмӕг агурыныл, раныхас,кӕнӕ скъоладзауӕн хъӕугӕ ӕрмӕг бацагурынӕн ,саразы пълан ӕмӕ раныхасы текст,стӕй бацамона,куыд растдӕр ӕмӕ аивдӕр бакӕсын хъӕуы доклад кӕнӕ раныхыс.
     Фӕсурокты куысты хуызтӕм хауынц:литературон къордтӕ,драмон ӕмӕ хъӕппӕрисадон къордтӕ,предметон кружоктӕ(ирон ӕвзаг ӕмӕ литературӕйӕ),экскурситӕ.
     Ирон ӕвзаг ӕмӕ литературӕйы кружочы сӕйраг принциптӕ сты;

1. Кружочы куыст хъуамӕ пайдайаг уа йӕ уӕнгтӕн.

2. Кружочы куыст бӕттын хъӕуы къласы ахуыртимӕ.

    Ам ахуыргӕнӕг,иуӕрдыгӕй,сбӕрӕг кӕны, ахуырдзаутӕ ,кружочы кусгӕйӕ, цы зонындзинӕдтӕ райсынц, уыдон,иннӕрдыгӕй та, литературон равдыст куы фӕцӕттӕ кӕнынц,уӕд спайда кӕнынц литературӕйы урокты цы ӕрмӕг ахуыр кодтой,уымӕй.

    Литературӕйы кружочы ахуырты скъоладзаутӕ февисынц сценкӕтӕ рацыд уацмыстӕй ,ахуыр кӕнынц аив кӕсыныл.

    Куысты пълан ӕмӕ программӕ литературон кружокӕн рагацау бацӕттӕ кӕнынц разамонджытӕ ӕмӕ сыл ӕмбырды ӕрныхас кӕнынц кружочы уӕнгтимӕ.

    Кружочы разамонӕг вӕййы ирон ӕвзаг ӕмӕ литературӕйы фӕлтӕрдджын ахуыргӕнджытӕй
 иу, кӕнӕ та фысджытӕй, артисттӕй,литературон критикӕй исчи.

    Кружочы уӕнгтӕн сӕ нымӕц хъуамӕ ӕппын къаддӕр уа 6-8, 15-20 адӕймаджы.Скъолайы разамонӕг сбӕрӕг кӕны сӕрмагонд бонтӕ ӕмӕ сахӕттӕ литературон кружокты ахуыртӕн.Иу ахуырӕн лӕвӕрд цӕуы сахат ӕмӕ ӕрдӕг , кӕнӕ иу сахат.

     Литературон кружочы хуызтӕ.

  Литературон кружоктӕ вӕййынц ахӕмтӕ:

-ныхасы рӕзтыл кусыны кружок;

-аив кӕсыны кружок;
-ирон уацмыстӕ ахуыр кӕныны кружок;

-литературон-сфӕлдыстадон кружок;
-драмон къорды кружок
    Ныхасы рӕзтыл куысыны кружок арӕзт ӕрцӕуы, лӕмӕгъ зоныдзинӕдтӕ кӕмӕ ис ирон ӕвзагӕй , ахӕм скъоладзаутимӕ.Кружочы ахуырты нысан у скъоладзауты иронау дзурын ӕмӕ фыссын сахуыр кӕнын.Ныхасы рӕзтыл куыстытӕй сӕйрагдӕрыл нымад цӕуынц:фарстытӕн дзуаппытӕ дӕттын,нывӕн пълан аразын ,хи ныхӕстӕй тексты мидис радзурын.

    Аив кӕсыны кружктӕ арӕзт ӕрцӕуынц,сӕ касты хъӕд лӕмӕг кӕмӕн вӕййы, ахӕм скъоладзаутӕн,стӕй ӕмдзӕвгӕтӕ аив кӕсынмӕ чи нӕ фӕарӕхсы, ахӕмтӕн.Ацы ран пайдагонд цӕуы иумӕйаг кастӕй, скъоладзаутӕ кӕнынц цыбыр уацмыстӕ.Уацмысы зындӕр хаййтӕ ахуыргӕнӕг кӕсы йӕхӕдӕг.

    Ацы куысты хуызӕн йӕ сӕйраг нысан у ӕмдзӕвгӕтӕ ӕмӕ прозаикон тексттӕ аив кӕсын сахуыр кӕнын.

    Драмон кружочы архайджытӕн сӕ сӕйрагдӕр хӕс у литературон уацмыстӕ сценӕйыл ӕвӕрын.Диалогон ныхас парахатӕй лӕвӕрд кӕм цӕуы, ахӕм уацмыс хъуамӕ ӕвзӕрст ӕрцӕуа сценӕйыл ӕвӕрынӕн.Костюмтӕ ӕмӕ декорацитӕ цӕттӕ кӕнынц къорды уӕнгтӕ сӕхӕдӕг нывкӕныны ахургӕнӕджы разамындмӕ гӕсгӕ.

    Драмон къорды архайджытӕ хъуамӕ арӕх цӕуой ирон театрмӕ,зонгӕ кӕной ирон литературон уацмыстӕй ӕвӕрд спектакльтимӕ.

    Уӕлдӕр куыд загътам,афтӕ экскурси дӕр нымад цӕуы фӕсурокты хъомыладон куысты иу хуызыл.Уымӕ дӕр цӕттӕ кӕнын хъӕуы бӕстон.Рагацау арӕзт цӕуы эскурсийы пълан, ахъуыды кӕнын ӕмбӕлы,сывӕллӕттӕн лӕвӕрд хӕстыл.

     Фӕсурокты куыстмӕ хауынц мадӕлон ӕвзаг ӕмӕ литературӕйы къуыритӕ, олимпиадӕтӕ,декадӕтӕ.Арӕзт цӕуынц афӕдз 2-3 хатты, цӕттӕ кӕнын сӕм хъӕуы 2-3мӕйы даргъы.Олимпиадӕтӕ ӕмӕ декадӕтӕ стыр ӕххуыс сты хорз ӕмӕ арф зондзинӕдтӕ райсынӕн.

      Мадӕлон ӕвзаг ӕмӕ литературӕйы ахуыргӕнджытӕй бирӕтӕ пайда кӕнынц фӕсурокуты куысты цымыдисаг мадзӕлттӕй.Се хсӕн зынгӕ бынат ахсынц алыхуызон хъӕзтытӕ.Хъазты фӕрцы скъоладзаутӕ уӕндондӕрӕй ӕргом кӕнынц сӕ зоныдзинӕдтӕ ,разӕнгард кӕнынц ахуырмӕ.Ахуырадон хъӕзтыты хуызтӕй иу у ерысы хуызы арӕзт хъазты хуыз.

     Ранымад фӕсурокты куыстыты хуызтӕн сӕ сӕйраг нысан у мадӕлон ӕвзагмӕ уарзондзинад гуырын кӕнын,литературон ӕвзагыл аив дзурыныл ахуыр кӕнын,бӕстондӕр базонын ирон адӕмы истори ӕмӕ ӕгъдӕуттӕ.
